
PENGENALAN : Bilangan MOA hanya 0.6% dari penduduk Malaysia yang berjumlah sekitar 27 juta orang.Dalam bilangan sekecil ini kami dikelaskan kepada 19 suku kaum dan dibahagi pula kepada 3rumpun yang besar iaitu Negrito, Senoi dan Proto melayu. Pembahagian atau kelas ini dibuatberpandukan kepada perbezaan dari segi adat budaya dan bahasa yang terdapat di setiapkumpulan kaum. Namun beberapa perkara berikut merupakan persamaan yang menjadi teraskepada kewujudan kami sebagai satu kaum yang di kenali sebagai MOA iaitu:KEUNIKAN MOA DAN KAITANNYA DENGAN ALAM  SEKITAR KENAPA? 1.1 Wilayah, Tanah Adat dan Warisan ”Negrik, Tiik Adat dan Sakak”Sebagaimana yang kita semua sedia maklum bahawa setiap kumpulan MOA mempunyaiwilayah pemerintahan masing-masing. Bagi suku Semai, wilayah ini dikenali sebagai Negrik.Tanah-tanah yang meliputi muka bumi wilayah ini pula dikenali sebagai Tiik Adat atau TanahAdat. Setiap MOA menganggap Negrik dan Tiik Adat ini sebagai Sakak atau dalam bahasamelayunya dikenali sebagai warisan. Didalam lingkungan wilayah ini, setiap kumpulan MOAmempraktikan budaya, kepercayaan, politik, adat resam, pengetahuan dan kemahiran yangtelah diperturunkan oleh nenek moyang masing-masing berteraskan kepada alam sekitar. 2. wilayah adalah sumber kekayaanWilayah-wilayah yang ditinggalkan oleh nenek moyang kami sebenarnya cukup lengkap dancukup kaya dengan segala khazanah alam seperti: bentuk muka bumi yang cukup menarik,sumber air seperti sungai yang bersih dan jernih, udara yang segar dan pandangan yang cukupindah. Alam sekitar kami juga membekalkan sumber ekologi alam yang kaya sepertitumbuh-tumbuhan, haiwan dan hidupan sungai. Terdapat juga pelbagai sumber komersial yangterpendam samada diperut atau diatas permukaan bumi wilayah kami. Sumber-sumber tersebutadalah seperti kayu-kayan, batu, pasir, herba, air dan sebagainya. Anugerah ini menjadikanMOA itu sebenarnya satu kumpulan kaum yang cukup kaya walaupun tiada wang ringgit. Sifatsemula-jadi dan ajaran nenek moyang yang mementingkan kedamaian, ketenangan, tidaktamak, tidak gelojoh membuatkan sehingga saat ini kekayaan sumber-sumber tersebut masihlagi wujud dan terpulihara dengan baik. 3. Alam sekitar dan wilayah adalah identitiSebagaimana masyarakat lain di Malaysia,  kami pun mempunyai sejarah dan legendatersendiri. Wilayah/Negrik kami bagaikan suatu muzium sejarah berkenaan asal kewujudanataupun perjuangan hidup nenek moyang kami. Setiap sudut dan permukaan bumi wilayahkami menyimpan lagenda yang berkait rapat dengan kewujudan hidupan ekologi alam sekitar.Dari situlah wujudnya kawasan-kawasan suci, kawasan keramat dan kepercayaan kepadasesuatu keajaiban dan misteri alam. Inilah teras kepada segala amalan, kepercayaan, budaya,pengetahuan, adat istiadat, hukum adat, kesenian, pengalaman dan kemahiran yang dimilikisetiap kumpulan kaum Orang Asli. Kerana ini jugalah kami  dikenal dan mengenal antara satu sama lain dengan gelaran yangmengkaitkan kami dengan daerah masing-masing cthnya ”mai Gepai” orang dari wilayah sungaiGepai atau ”mai War” orang dari sungai war. Gelaran atau panggilan ini menunjukanpenekanan bahawa seseorang individu itu merupakan milik mutlak wilayah dan alam sekitaryang dihuni kami.Pengenalan seperti ini menimbulkan kebanggaan dan dalam masa yang sama adalah satutanggungjawab yang harus dipikul oleh seseorang individu untuk menjaga tingkah laku, budibahasa ketika berada diluar wilayah. Keburukan dan  salah laku yang dibuat oleh kami ketikaberada diluar wilayah kami terutamanya ketika berada didalam wilayah kumpulan lain akanmembawa keburukan dan pandangan serong terhadap seluruh penghuni wilayah dan sistembudaya dan adat resam kami.Kerana proses adat untuk selesaikan perkara tersebut akan melibatkan semua pihak iaituinstitusi mairaknak, saudara mara dan semua penghuni ke dua-dua wilayah. Untuk ituorang-orang tua seperti nenek moyang dan ibubapa serta kaum keluarga dan saudara maraakan mengingatkan kami supaya menjaga tingkah laku dan sentiasa mengingat nasihat orangyang lebih tua.  Saya berkeyakinan bahawa sistem dan amalan ini lah yang mengelak danmelindungi anak-anak mudah MOA dari terlibat dengan gejala-gelaja negatif seperti merompak,meragut, membunuh, memperkosa dan sebagainya. Jika pun berlaku masih di peringkatterkawal. 4. Alam sekitar kaitan antara yang hidup dengan yang matiSelanjutnya MOA menganggap bahwa, alam disekitar kami bukan sekadar hutan belantaraatau store yang fungsinya sekadar membekalkan sumber ekonomi, budaya, politk dan sejarah.Tetapi satu kehidupan tersendiri yang memiliki nyawa, semangat, visi dan misteri yang sukaruntuk diungkap. Pohon-pohon dan segala kewujudan bagaikan mempunyai bahasa sendiriuntuk berkomunikasi dengan kami. ketenangan dan kedamian ini lah yang menjadikepercayaan kami bahawa roh-roh nenek moyang dan saudara-mara kami yang telahmeninggal hidup secara misteri dilingkungan alam sekitar ini untuk menjaga, memerhati danmelindungi kami. disinilah keunikan dan keistimewaan kami bila dikaitkan dengan alam sekitar. Keunikan dan keistimewaan ini lah yang melahirkan perbezaan bukan dikalangan mana-manakaum Asli tetapi diantara kaum asli dengan masyarakat lain diMalaysia. Atas kesedaran ini lahmaka: 5. Alam sekitar adalah satu amanah untuk dijaga, dilindungi dan dihargaiUnsur-unsur diatas telah menjadikan sesebuah wilayah/negrik merupakan satu amanah olehnenek moyang sebagai peninggalan ’terenvess’ (dalam bahasa semai daerah saya) yang harusdilindungi, dipelihara, diguna pakai dengan penuh kebijaksanaan berteraskan kepadakeseimbangan, kesamarataan, berkesinambungan dan penuh penghormatan. Menjaga alamsekitar sama seperti menjaga dan menghormati roh nenek moyang, semangat alam dan masadepan generasi akan datang. Dan pengertian ini samalah ertinya dengan perinsip yang seringkita dengar iaitu berbudi kepada tanah akan mendapat hasil dan balasan yang baik. namunhasil dan balasan itu akan menjadi satu malapetaka atau tidak berpanjangan jika caramemperolehinya adalah tanpa pertimbangan waras, rakus, tamak dan tanpa hormat. Oleh demikian apa yang patut dipikirkan oleh setiap MOA samada pada masa dulu atau padamasa sekarang adalah satu sistem penjagaan dan pengurusan yang tepat, untuk memastikanapa yang dimiliki  kami sekarang terus terpelihara seperti asalnya dan memberi manafaatkepada semua, baik nilai-nilai murni, kerohanian, roh nenek moyang, sejarah, lagenda dan jugakepada kesejahteraan alam. ALAM SEKITAR PENTING BAGAIMANA MOA MELINDUNGI DAN MEMULIHARANYA? 1. Pengurusan dan perlindungan oleh institusi MairaknakMana-mana kumpulan kaum mempunyai kuasa dan dianggap berkuasa apabila ia beradadidalam lingkungan wilayah mereka sendiri. Hak ini bagi MOA terutamanya suku Semai Perakdan Raub Pahang dikenali sebagai hak ” Mai Pasak” atau hak sebagai penduduk asal. dimanasetiap individu mai pasak boleh mengambil, mengutip, mengumpul, menggunakan hasil hutanpada bila-bila masa tanpa perlu memohon izin untuk berbuat demikian. Mereka boleh masukkeluar hutan untuk tujuan diatas secara individu atau berkumpulan. Walaubagaimanapun sekumpulan ’mairaknak’ iaitu orang-orang tua yang terdiri dari orang lelakidan juga perempuan yang mempunyai kemahiran, kebijaksanaan dan ilmuan dalam hukum danadat sitiadat yang ditinggalkan nenek moyang, dipertanggungjawabkan oleh masyarakat untukmemastikan kesejahteraan penghuni dan alam semula-jadi disekitar wilayah kami sentiasadigunakan secara seimbang, mapan, samarata dan berkesinambungan. 2. penggunaan hukum adatDengan kuasa yang mereka ada Mairaknak akan menentukan peraturan, nasihat dan hukumanyang patut diberi atau dijatuhkan kepada setiap individu yang telah melakukan kesalahan ataumelanggar peraturan samada terhadap sesama manusia atau terhadap kehidupan alam sepertitumbuh-tumbuhan, binatang, sungai dan semangat-semangat alam. Hukuman ini tidak tertaklukhanya keatas penghuni pasak tetapi juga keatas sesiapa saja yang mencerobohi wilayah tanahadat dibawah jagaan mereka yang dilakukan tanpa sebarang makluman dan rundingan awal. Hukuman pula bukan hanya menuntut kebendaan dan kemahiran dari sumber yang nyataseperti ( bakul, raga, tikar dan hasil-hasil tanaman) tetapi merangkumi bayaran dengan bentukupacara adat seperti ”ne-a-sik” sewang terang atau ”kebut” sewang gelap (terpulang kepadajenis kesalahan dan keingkaran yang dilakukan). Hukuman yang menuntut upacara-upacaraseperti ini sangat bergantung kepada sumber alam sekitar serta kemahiran dan pengetahuandalam menyedia dan mengendalikan segala keperluan. Selain itu ia juga melibatkan masa dantenaga kaum keluarga dan sahabat handai.3. pengurusan berpandukan kepada pengezonanselain penggunaan hukum adat oleh Mairaknak dalam hal memastikan keseimbangan,kesinambungan dan kesejahteraan sesebuah wilayah dan alam sekitarnya, komuniti orang aslijuga secara semula-jadinya mengamalkan pengunaan sumber berpandukan kepadapengezonan. Sebagai contoh rujukan: Penduduk Semai Kampung Chang Sungai Gepai: sebuah negrik diurusi mengikut pembahagiankawasan atau sekarang ini dikenali sebagai pengezonan. Pembahagian guna tanah mengikutzon adalah suatu sistem yang telah diamalkan sejak lama dahulu. Zon-zon tersebut dikenalisebagai Jeres, Melakik, Pabel, Genei, pendegd, ne-endukd, cedned manah, peneep, tew,garag, nyenalep, tebok, payak dan cedned pai.  Setiap zon dan istilah yang diberi mempunyaiciri-ciri, guna tanah, tujuan dan maksud tertentu yang telah ditetapkan semenjak dahulu kala.Diantara contohnya adalah seperti dibawah;1. Jeres - hutan tebal yang berfungsi sebagai ‘pusat  simpanan tetap’ terdapat;i. bekas sejarah dan lagenda nenekmoyang.ii. Pokok-pokok dan segala sumber semulajadinya bersaiz besar.iii. tidak boleh ditebang, tidak boleh dibakar dan Aktiviti perladangan tidak digalakkan.iv. Dusun-dusun dan kuburan lama.v. dahulunya merupakan kawasan tanaman bergilir balik namun telah dihentikan dalam tempohyang lama.vi. Jeres berperanan sebagai ‘bank pusat’ kerana sumber ekonomi utama berpusat disini.Tanaman lama nenek moyang seperti petai, durian dan buah-buahan terdapat banyak disini.penduduk kampung mengutipnya bersama-sama setiap kali tiba musim.vii. Segala sumber bumi dan sungai untuk kegunaan berbagai aspek hidup terdapat disini.. 2. Melakik: kawasan hutan yang hampir menjadi hutan tebal dimana sumber-sumbernyaterutama pokok-pokok, saiznya hampir sebesar pokok-pokok jeres.penggunaannya jugaadalah seperti zon Jeres. 3. Pabel/selai manah: kawasan yang sering digunakan untuk berladang padi   i. Merupakan satu-satunya kawasan yang dikhaskan untuk aktiviti tanaman bergilir balik.ii. Pokok-pokok atau hutannya tidak tebal kerana sudah sering digunakan untuk tujuan diatas.iii. Penduduk kampung boleh mengggunakanya untuk tujuan penanaman tanaman kekal tetapitidak boleh melebihi had yang ditetapkan dalam adat.iv. Merupakan kawasan utama yang terdapat Sumber-sumber untuk membuat rumahtradisional, peralatan perburuan, kesenian dan lain-lain.v. Sumber-sumber ini boleh diambil pada bila-bila masa.4. Genei- kampung/penempatan setempat seluruh penduduk didalam sesuatu wilayahdan hanya;i. Terdapat rumah tetap para penduduk.ii. Tanaman buah-buahan daniii. mencaal (tanaman ubi dan sayur untuk tujuan sara diri secara kecilan yang dijalankan tidakbermusim.      5. pendeg- kawasan tadahan airi.  tiada penebangan pokok, sebarang aktiviti perladangan, pemburuan dan penempatan.ii. sentiasa memastikan pokok-pokok dan sumber semulajadi sentiasa terpelihara.iii. tidak boleh sama sekali membuang sampah atau menyembelih binatang. Sumber dari pembentangan kertas kerja: Tijah Yok Chopil: persidangan Malaysian Lawke 14, di pusat persidangan KLCC. 2007  Sebagaimana yang saya telah jelaskan bahawa tujuan pengezonan ini pula adalah untukmemastikan supaya penggunaan sumber disesuatau daerah itu dapat digunakan dengan lebihseimbang dan mapan. Malah ya juga akan terpulihara dan berkesinambungan sehingga kepadagenerasi akan datang. Cara ini juga dapat mengelakan kepupusan sumber secara mendadakmalah struktur tanah dan kesuburan tanah lebih terjamin. Dengan sistem ini juga setiappenghuni wilayah mengetahui dengan mudah dimana terdapat sumber yang diperlukan. 4. Pengambilan hasil mengikut musim dan berkonsepkan ’cak samak’sistem chak samak pula menerapkan nilai-nilai kesamarataan dan adil untuk semua penghuni.Kerana sistem ini mengelakan sikap pembaziran dan mengalakan perkongsian. Setiap wilayahmenentukan bahawa hasil-hasil alam yang dikumpulkan samada untuk tujuan sara diri ataukormersial hendak lah diambil mengikut peraturan berpandukan kepada masa kematangan danmusim yang tepat. Pengambilan terhad dan setakat yang perlu juga ditekankan untuk menjadiamalan. Ini supaya spesis sumber tersebut tidak pupus dan dalam masa yang sama semuapenghuni boleh mengunakannya bersama. Sistem ini telah memastikan bahawa semuapenghuni didalam sesuatu wilayah tidak pernah kelaparan walaupun tiada wang. 5. Pemeliharaan melalui aktiviti pertanian bergilir balikSelain bergantung hidup kepada sumber alam sekitar yang hidup secara semula-jadi, moa jugabercucuk tanam untuk tujuan menampong sumber pendapatan dan juga keperluan hidupseharian. Tanaman jangka panjang atau tanaman kekal seperti durian, petai dan buah-buahditanam secara semula-jadi tanpa perlu melakukan proses pembersihan kawasan. Ia ditanamditengah atau dicelah-celah pepohonan untuk mendapat suhu yang sejuk. Oleh itu ia bolehditanam dimana-mana zon terutamanya yang memiliki suhu yang sesuai. Berbeza pula dengan pertanian atau tanaman berjangka masa pendek atau bermusim sepertipadi, ubi kayu, jagung dan sayur-sayuran. Ia ditanam mengunakan sistem bergilir balik. Sistemini pada masa dahulunya telah dikenali oleh masyarakat luar sebagai pertanianberpindah-randah. Sebenarnya sistem pertanian ini bersifat mesra alam kerana tanah-tanahyang dibuka dan digunakan tidak berpanjangan dan tidak berulang dalam masa yang singkat.Tetapi setiap bahagian tanah yang dibuka dan digunakan akan ditinggalkan dan dibiarkankembali menjadi subur secara semula-jadi.Sebagaimana yang telah dijelaskan juga bahawatidak semua sudut wilayah akan diguna pakai untuk tujuan ini. Setiap aktiviti pertanian dan gunatanah hanya akan dijalankan diatas zon yang telah ditetapkan(seperti jadual diatas). Pertanian bercampur atau pelbagai jenis dalam satu masa  (cthnya; menanam bunga-bungandiantara tanaman seperti ubi, padi dan sayur-sayuran) adalah bertujuan untuk mengelakkanserangan oleh serangga keatas tanaman utama. Teknologi ini bukan saja mengelakanpenggunaan racun tetapi juga mengelakan daripada membunuh serangga tersebut. Ini lah yangdikatakan bahawa dunia ini bukan hanya perlu dikongsikan sesama manusia tetapi dengansemua makluk yang telah dihidupkan oleh Tuhan.' 6. pembukaan tanah dan pertanian mengunakan teknologi tradisiHutan atau tanah yang mahu dibuka untuk tujuan pertanian, membina rumah danpengkebumian selalunya menekankan beberapa peraturan yang perlu dipatuhi diantaranyadengan: mengadakan upacara cenagoh sebagai acara pertama membuka tanah. Tujuanupacara ini adalah untuk memaklumkan kepada para semangat dan roh nenek moyang sertaalam sekitar supaya usaha mereka beroleh hasil yang baik dan terlindung dari teguransemangat jahat. Jika upacara ini tidak dilakukan ditakuti akan mendatangkan kesakitan dankesusahan kepada keluarga dikemudian hari. Sistem pembakaran yang terhad dan tidakmerebak kekawasan yang tidak berkenaan. Penggunaan teknologi semula-jadi untuk keperluan pertanian semasa melakukan kerja-kerjamenebangan, penebasan, pembakaran dan penanaman adalah teknologi yang bersifatmengalakkan kewujudan kepelbagaian ekologi alam. Ini kerana sesuatu kawasan yangdibersihkan akan memberi peluang kepada beribu-ribu jenis tumbuhan yang terdapatdipermukaan bumi untuk tumbuh semula. Kerana sesuatu kawasan yang dipenuhipohon-pohon besar selalunya menutupi benih-benih tumbuhan kecil dibawahnya. bagi MOAmusim mengutip hasil ladang adalah musim berpesta dengan pelbagai pucuk-pucuk danmakanan. Bukan saja hasil makanan yang ditanam tetapi pelbagai jenis pucuk yang tumbuhsemula-jadi diatas ladang mereka. tanah subur dengan baja semula-jadi yang terhasil dari abudaun-daun dan kayu-kayu yang reput dan dibakar. Kesimpulannya apa yang dipentingkan oleh masyarakat Orang Asli  dalam kegiatan ini adalahmuafakat, keseimbangan dan harmoni sesama suami isteri, jiran-jiran, sumber semulajadi danalam sekitar. Kemahiran dalam memilih bulan, bintang dan kawasan yang sesuai merupakansuatu kepentingan untuk memulakan aktiviti ini supaya mendapat hasil yang baik. Teknik-teknikpenebangan dan pembakaran yang berpandukan pada bentuk muka bumi, angin dankepakaran perseorangan merupakan asas pada kegiatan ini. Hal ini dilakukan supaya kegiatanyang kami buat tidak merosakkan sumber-sumber lain dan sekaligus menyelamatkan masadepan kami dan kehidupan kami sendiri. jalinan hubungan harmoni sesama manusia jugaterpelihara. Semua orang mempunyai peluang dan ruang untuk memainkan peranan,tanggungjawad dan amanah. Akhirnya tidak seorang pun yang tersisih dan tercicir dalammenimba pengetahuan dalam semua bidang yang melibatkan kehidupan dan keunikan kami. Konflik- konflik yang timbul berkaitan usaha dan system pemuliharaan alam sekitar oleh MOAdengan pandangan dan tindakan umum; Namun aduhai, ini lah yang mungkin dikatakan takdir. Sebaik apa pun pandangan danpendapat kami terhadap kebudayaan kami dan sistem-sistem yang kami amalkan untukmelindungi dan memelihara alam sekitar didalam wilayah kami ianya tetap dipandang serongdan tidak betul. Penjelasan demi penjelasan yang kami buat menegaskan akan kepentinganalam sekitar kami ia dianggap tidak penting dan tidak betul. Sistem dan dasar perlindungan dan penggunaan tanah yang menjadi amalan MOA dianggapkuno dan tidak tepat malah dianggap memusnahkan ekologi alam sekitar dan mengakibatkanmalapetaka seperti tanah runtuh dan sebagainya. Bagi sesetengah pihak pulak mengkaitkanaktiviti yang kami jalankan dengan pembangunan ekonomi yang tidak menguntungkan, terlalukecil dan tidak mampu menyumbang kepada   pembangunan negara.1. Tiada pengiktirafan terhadap wilayah dan kewujudan:kewujudan wilayah-wilayah OA yang merangkumi pelbagai zon tidak mendapat pengiktirafan pihak pemerintah. Alasan yang diguna pakai adalah; wilayah-wilayah ini dianggap terlalu luasdan tidak patut diiktiraf. Oleh yang demikian pihak-pihak yang dipertanggungjawab sepertiJHEOA hanya menyukat, mewarta dan memohon untuk diwartakan kawasan-kawan yangmelibatkan penempatan  dan tanaman yang berdekatan saja. Dan sudah tentu kawasan initidak mencukupi, terhad dan bertentangan dengan konsep “Negrik” sebagaimana yang sayajelaskan diatas. Bagi bahagian wilayah selebihnya pula diiktiraf sebagai hutan simpan,perhilitan, taman negara, perladangan dan sebagainya. Ataupun diiktiraf sebagai kawasanpembalakan. Kerana tiada pengiktirafan ini maka moa telah dan sedang berhadapan denganpelbagai konflik seperti:1. sumber alam menjadi milik orang kaya dan berkepentinganKekayaan sumber alam yang mereka warisi dari nenek moyang dengan sewenangnyadiserahkan menjadi milik orang luar yang sudah sememangnya kaya raya. Apa yang kamilindungi, pulihara, tanam dan usahakan juga sering dimusnahkan dan dicerobohi begitu sajatanpa sebarang pampasan yang memadai dan tanpa belas kasihan. 2. Sektor pertanian moden:MOA kini diperkenalkan dan didorong untuk menceburi pertanian moden seperti sawit dangetah dibawah program seperti RPS. Walaupun idea ini baik namun ia amat mengelirukankerana ia bertentangan sama sekali dengan segala falsafah, prinsip  dan dasar budaya kami.Kerana pembangunan sepeti ini sama sekali menggambarkan bahawa identiti, jatidiri, budaya,kepercayaan, kemahiran dan pengetahuan kami tidak diiktiraf. Ini kerana: 3. MOA hilang kuasa otonomiprojek-projek pembangunan moden ini tidak memandang kepada kepentingan untukmenghormati mana-mana wilayah tradisi dan tanah adat. Jauh sekali untuk memperdulikankepercayaan dan teras budaya dan survival kami. MOA terlibat dipaksa meninggalkan wilayahtanah adat mereka atau kongsikan wilayah tanah adat mereka dengan beberapa penghuni dariwilayah lain. Dengan ini secara otomatik mereka hilang kuasa otonomi untuk memerintah danmentadbir. Malah pelbagai konflik antara kami pula yang timbul. 4. MOA menjadi lebih miskinPerpindahan dan keputusan terpaksa tanpa pilihan ke 2 ini telah menjadikan MOA terlibatgolongan yang benar-benar miskin. Mereka miskin bukan kerana tiada wang tetapi segala hakmilik, kuasa, pengetahuan, kemahiran, lagenda, sejarah dan seluruh keaslian mereka. Keranamereka tidak lagi mempunyai kekayaan dari segi sumber semula-jadi dan juga alam sekitaryang asal yang mana mereka telah biasa dan yang telah diwarisi turun temurun. Malah alamsekitar mereka hanya kebun-kebun getah dan ladang kelapa sawit. Ini juga bukan hak mutlakmereka melainkan hanya sekadar mengguna nama mereka tetapi keuntungan untuk orang lain. 2. Hanya untuk memudahkan pengawasanKononnya ini saja jalan terbaik untuk memudahkan pemerintah dan pihak yangdipertanggungjawab untuk membina ekonomi OA, menyalur kemudahan asas, memberikemajuan serta kekayaan dan membuat pemantauan. Mengikut mereka, ini lah jugasatu-satunya cara meletakan orang asli setaraf dengan masyarakat diluar sana. Namun: 1. Akibatnya indah khabar dari rupaApa yang berlaku adalah sebaliknya: setiap kali berlaku perpindahan dari wilayah lama kepenempatan baru dibawah mana-mana projek program moden ini: • tidak semua ketua keluarga dilibatkan sebagai peserta dalam projek ekonominya. peserta dariluar pula diambil tanpa rundingan dan makluman. Seringkali pengambilan mereka seolahdirahsiakan. Selain itu Janji untuk menjadikan lot-lot tanah yang terlibat dengan projek ekonomitersebut juga tidak ditunai. • Hasil seperti dividen juga sangat sedikit dan adakalanya hanya diperolehi setahun sekalidalam lingkungan RM400 sehingga rm2200.00 sekeluarga. Jumlah ini adalah tidak memadaidengan keluasan tanah yang ada diantaranya dikatakan sebagai 6 ekar sekeluargasebagaimana yang telah dijanjikan. • Selain itu MOA sering dikelirukan dengan kos yang digunakan untuk membangun projektersebut adakah kewangan yang diberi itu khas sebagai peruntukan atau sebagai hutang.Perkara-perkara seperti ini tidak dijelaskan. Cuma jika ditanya kenapa dividen sangat sedikitwalaupun telah bertahun-tahun keluar hasil jawaban yang diberi adalah hutang belum selesai. • moa terlibat terpaksa menunggu 6 hingga 7 tahun sehingga hasil pertama keluar untukmendapatkan dividen. Sementara itu mereka terpaksa bertungkus lumus, berjalan lebih jauhuntuk mendapatkan sumber hutan bagi mendapatkan wang dan juga keperluan harian. • Ada diantaranya terpaksa kembali ke wilayah asal untuk mendapatkan sumber makanan danwang. Kerana di wilayah baru dimana mereka dikumpulkan segala sumber semula-jadi,tanaman, dusun dan alam sekitar yang menjadi milik penghuni wilayah tersebut juga telahdimusnah dan dikorbankan demi dasar ekonomi moden. • Berkenaan dengan kemudahan asas seperti jalan tar, eletrik, air dan talifon jangan lahbermimpi ada setengah penempatan baru (RPS) keadaannya lebih teruk. Penduduk kampongmasih berjalankan lopak dan paya. Bercahayakan pelita, lilin dan jenerator. Walaupun hargaminyak tanah dan petrol melambong tinggi OA terpaksa pakai juga. Air pula ada yang minum,mandi dan mencuci dengan menggunakan air sungai yang keruh berpasir dan kotor disebabkanoleh pembalakan dan penggunaan beramai-ramai. 3. Dorongan untuk lebih metialistikJika tindakan ini adalah sebagai usaha untuk mendorong kami melupakan identiti,  budaya,lagenda, sejarah, pengetahuan dan kepercayaan kami maka saya rasa anggap saja semuanyatelah berjaya. Ini kerana semakin ramai moa yang sudah menjadi keliru. Mereka turut hilangkeyakinan terhadap sistem tradisi dan budaya kami. Mereka cuba melarikan diri dan menipu dirisendiri dengan beraksi bagai  orang lain. Dengan ilmu dan pengetahuan moden sertaprofesion(walaupun hanya sebagai tukang kebun) yang mereka pegang mereka turutberpendapat bahawa falsafah, konsep, prinsip dan budaya kami sebagai penghalang untukkemajuan dan pembangunan. Mereka sudah pun mula mendorong orang-orang dikampong untuk menyewa ataumenyerahkan tanah-tanah adat mereka kepada pelbagai pihak luar atas nama kekayaan dankemajuan. Perkara ini dibuat tanpa memikirkan resiko atau sebarang kemungkinan yangberlaku pada masa akan datang. Mereka tidak terpikir tentang kesan jangka panjang,terutamanya bukan sekadar dari sudut keuntungan tetapi riwayat wilayah itu sendiri sertakemampuan orang kampong terlibat. seperti:1. sejauh manakah orang kampong boleh memastikan bahawa mereka tidak ditipu dalampembahagian untung hasil usaha tanah mereka?2. sejauh manakah mereka boleh memastikan bahawa bila sudah sampai tempoh tanah-tanahadat wilayah mereka akan dikembali kepada penduduk kampong?3. Cukup beranikah orang kampong berhadapan dengan pengusaha atau penyewa untukmenyuarakan ketidak puasan hati jika mereka sedar mereka ditipu?4. Mereka sebagai pendorong dalam perkara ini, beranikah mereka menjamin bahawa usiamereka panjang dan mereka akan sentiasa ada untuk membela, membantu dan memastikanorang kampong tidak ditipu?5. Benarkah mereka sendiri sudah faham dan memang menyedari bahawa hanya dengan caraitu saja MOA terlibat akan berjaya, maju dan membangun? Tetapi kenyataannya mereka lupa bahawa mereka sendiri belum bersedia melupakan danmeninggalkan sepenuhnya nilai-nilai dan ciri-ciri ini. Mereka masih kembali dan memerlukanwilayah kami setelah mereka pencen untuk meneruskan sisa-sisa hidup mereka. merekakembali pada hujung nyawa untuk membina rumah bagai mahlligai dan turut menjelajah perutbumi wilayah adat kami untuk mencari makan. Setelah meninggal juga mereka akan dikuburkandiatas tanah adat didalam wilayah kami dan kubur-kubur mereka dikelilingi hidupan alam sekitarkami. Tidak pula pada masa tersebut prinsip, konsep dan falsafah moden yang merekaterpengaruh dan kempen pada orang kampong datang membantu dan membela nasib mereka. 4. Kelemahan dari sudut perundangankelemahan-kelemahan dari sudut perundangan yang terdapat didalam akta 134 akta OA itusendiri tidak menunjukan keprihatinan yang cukup kuat untuk melindungi hak-hak kami ke atastanah adat dan wilayah kami secara mutlak. Akibatnya kami hilang kawalan dan sukarmelindungi bukan saja seluruh wilayah kami tetapi sumber alam yang terdapat disekitar kami.Walaupun dari satu aspek mahkamah dalam beberapa kes yang berkaitan dengan MOAmenegaskan bahawa isu perampasan, pencerobohan tanah-tanah adat MOA adalahdisebabkan kelekaan dan sikap sambil lewa pihak-pihak berkenaan. Dan menegaskan jugasupaya hak-hak OA terutama pengiktirafan hak tanah hendak lah diberi atau dikembalikankepada MOA namun penegasan ini masih tidak diambil peduli dan tidak dihormati olehmana-mana pihak. 5. Pendidikan untuk menjadi kaya-rayaSaya kira untuk menutupi niat sebenar, satu langkah yang telah dan sedang diambil yangkononnya untuk menyelesaikan konflik kemiskinan dan status serta taraf kedudukan MOA ialahpendidikan. Didada akhbar, dikaca tv, majalah dan ceramah-ceramah. Pelbagai pihakmengatakan bahawa sudah sampai masanya anak-anak MOA harus kesekolah, belajar tinggidan bekerja dibandar sebagaimana masyarakat lain. Moa tidak perlu lagi bergantung hidupdiatas sumber semula-jadi. Kerana amalan dan budaya ini tidak membawa sebarangperubahan dan keuntungan. Hanya dengan pendidikan sajalah moa akan maju dan setandingdengan masyarakat lain. MOA boleh cari kerja yang baik dan buat banyak wang. Dengan itukami boleh beli rumah, beli tanah dan beli segala-galanya. Tidak ada sedikit pun dorongan yangmengatakan bahawa:  ”jika kami (OA) mahu melindungi wilayah, identiti dan keunikan kami, kami perlu kesekolahuntuk menimba ilmu dimana kami boleh menjadi bijaksana dalam memperjuangkan hak-hakkami keatas wilayah dan alam sekitar kami. ” Namun yang lucunya semasa slogan atau kenyataan-kenyataan ini dilaungkan dan ditanamjauh disudut hati dan jiwa setiap individu orang asli, wilayah-wilayah kami sering didatangi,dicerobohi oleh pelbagai pihak. Segala sumber alam yang kami pelihara dimusnahkan,dirompak dan diniagakan. Perlakuan ini dibuat dengan rakus dan tanpa segan silu. Tiada pulamana-mana pihak atau mana-mana individu mempersoal dan mengatakan bahawa apa yangsedang dilakukan oleh pihak-pihak ini adalah salah. Sebaliknya walaupun tindakan merekabukan saja menghancurkan ekologi dan alam sekitar tetapi memusnahkan hak asasi sesuatukaum seperti kami, masih dianggap halal dan benar. Jika kami cuba mempertahankan hak asasi kami dan mempersoalkan tindakan ini kamidianggap anti pembangunan, anti kerajaan, pembangkang, tidak kenang diuntung dan kamiadalah haram.Kesimpulan:Tanpa usaha untuk mengambil tahu dan cuba memahami, kebanyakan orang menuduhbahawa kebudayaan kami lah yang menyebabkan kami miskin, ketinggalan dan tidakberpengetahuan. Sebarang kebaikan dan kekuatan yang terdapat dalam budaya, pengetahuan,kemahiran dan ilmu kami terutamanya terhadap perlindungan, pengurusan dan pemuliharaanalam sekitar bagaikan tidak dipandang. Ada kalanya kami rasa bahawa kami dijatuhkanhukuman sebelum dibicarakan dengan adil. Walaupun tuduhan ini tidak ditulis secara hitam putih namun ianya sering dilontarkan secaraspontan oleh pelbagai pihak yang berkenaan. Pelbagai konflik ditimbulkan dan kami merasa sangat terancam. Entah bagaimana kami terasabahawa kami dianggap tidak mempunyai perasaan dan langsung tidak pandai berpikir.Sehingga setiap aspek berkenaan dengan hidup kami harus diputuskan oleh orang lain manayang boleh dan mana yang tidak boleh. Disini saya secara peribadinya ingin menjelaskan bahawa menggalakan anak-anak MOA   berpendidik dan menjadi bijak pandai itu adalah sesuatu yang murni. Namun dasar dorongandan galakan yang di tanam itu adalah sesuatu yang salah kerana pendidikan sepatutnyamembentuk kesedaran, kecintaan dan bangga dengan identiti serta keunikan yang telahdikurniakan. Konsep belajar jadi bijalk dan terus pergi serta melupakan asal kewujudan adalahsangat kejam dan tidak perlu dibanggakan. Dasar pendidikan sebenar adalah menimba ilmu, pengetahuan serta kemahiran dan kembaliketempat asal untuk digunakan bagi memaju, membangun, memulihara dan melindungi apayang menjadi kebanggaan kami. Maka saya rasa sudah sampai masanya kami harus dihormati dan diterima sebagai satu kaumyang unik dan berbeza dari aspek identiti, budaya, kepercayaan, sejarah, kemahiran danpengetahuan. Kami kaya dengan ilmu berkenaan dengan alam sekitar dan alam sekitar adalah nadi kepadakehidupan kami. jika kita berusaha untuk berganding bahu saling belajar dan mengajar untukmemelihar alam sekitar, kita mungkin boleh menyelamat usia dunia kita dari kehancuran.Tetapi: Mengusir dan meminggirkan kami dari wilayah dan alam sekitar kami ibarat memisahkan kamidengan ibu dan bapa kami dan merampas anak-anak kami. mendorong dan memaksa kamimeninggalkan kepercayaan, jatidiri dan budaya kami ibarat menelanjangkan tubuh kami.menafikan kewujudan, sejarah dan lagenda nenek moyang kami ibarat menghukum Tuhanyang telah mencipta kami sebagai MOA.  ( Tijah Yok Chopil  is the founder adviser for Orang Asli Network of Perak and SPNS, while  Bah Tony William Hunt was the former President of POASM- Persatuan OrangAsli Semenanjung Malaysia) 

